
Nandikeshaproktam Shivadhvanrahasyam

నన్దికేశప్రోక్తం    శివాధ్వన్రహస్యమ్

సశివం హృది సాధు శీలయన్తః శివపఞ్చాక్షరమక్షరం జపన్తః ।
గిరిశాయ హితార్థమర్పయన్తః  శివమేవ ప్రయతాః  ప్రయాన్తి  సన్తః  ॥ ౧॥
గిరిశాహితమర్థమర్దయన్తః   శివపూజార్థమిహార్థమర్థయన్తః    ।
శివమార్గరతాన్  ప్రచారయన్తః  శివమేవ ప్రయతాః  ప్రయాన్తి  సన్తః  ॥౨॥
శివశాస్త్రరతాన్  పరీక్షయన్తః శివపూజానిరతాన్ ప్రమోదయన్తః  ।
శివమేవ సురోత్తమం వదన్తః శివమేవ ప్రయతాః  ప్రయాన్తి  సన్తః  ॥ ౩॥
శివపూజనపుణ్యమాచరన్తః శివపూజానియమాన్ ప్రతీక్షయన్తః  ।
శివభక్తివిరోధమాక్షిపన్తః శివమేవ ప్రయతాః  ప్రయాన్తి  సన్తః  ॥ ౪॥
శివభక్తినిధానమార్జయన్తః  శివభక్త్యమ్బునిధీన్ ప్రవర్ధయన్తః   ।
శివభక్తిరసం ప్రబోధయన్తః  శివమేవ ప్రయతాః  ప్రయాన్తి  సన్తః  ॥ ౫॥
శ్రుతిబోధితభూతిముద్వహన్తః  శ్రుతరుద్రాక్షవిభూషణం   వహన్తః ।
శివలిఙ్గమసఙ్గమర్చయన్తః   శివమేవ ప్రయతాః  ప్రయాన్తి  సన్తః  ॥౬॥
స్మరశాసకమేవ సంస్మరన్తో భగవన్తం భవమేవ భావయన్తః ।
భవభూతభయాని సంహరన్తః శివమేవ ప్రయతాః  ప్రయాన్తి  సన్తః  ॥ ౭॥
శివనామసుధానిధిం పిబన్తః శివమూర్తిం హృది సన్తతం భజన్తః ।
శివసున్దరమన్దిరే   వసన్తః శివమేవ ప్రయతాః  ప్రయాన్తి  సన్తః  ॥౮॥
త్రిపురారిపురేషు  సఞ్చరన్తః త్రిపురారాతికథాం  విచారయన్తః ।
త్రిదశేశవిధేయమాచరన్తః  శివమేవ ప్రయతాః  ప్రయాన్తి  సన్తః  ॥౯॥
నవరత్ననుతిం ముహుః పఠన్తో నవచన్ద్రాభరణం  విలోకయన్తః ।
నవఖణ్డమహీం  ప్రశాసయన్తః  శివమేవ ప్రయతాః  ప్రయాన్తి  సన్తః  ॥ ౧౦॥
॥ ఇతి శివరహస్యాన్తర్గతే  నన్దికేశప్రోక్తం    శివాధ్వన్రహస్యం  సమ్పూర్ణమ్  ॥
-॥ శ్రీశివరహస్యమ్  ।హరాఖ్యః తృతీయాంశః ।పూర్వార్ధమ్  । అధ్యాయః ౪౩।౬౬-

౭౫ ॥

